ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ՆՈՅԵՄԲԵՐ 10-Ի N 1727-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ և ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ

Կարգավորման ենթակա խնդիրը․ ՀՀ կառավարության 2022 թվականի նոյեմբերի 10-ի «Փոխհամաձայնեցման ընթացակարգի միջոցով հարկային հարցերով վեճերի լուծման կարգը և ժամկետները սահմանելու մասին» թիվ 1727-Ն որոշման որոշ դրույթներ ներկայումս չեն համապատասխանում Հայաստանի Հանրապետության կողմից ստանձնած հանձնառություններին, այն է՝ ՏՀԶԿ-ի «Հարկվող բազայի քայքայում և շահույթի տեղաշարժ» ծրագրով նախատեսված նվազագույն ստանդարտին:
Ընթացիկ իրավիճակը և իրավական ակտի ընդունման անհրաժեշտությունը․ Նախագծի մշակման անհրաժեշտությունը պայմանավորված է Հայաստանի Հանրապետության կողմից ՏՀԶԿ-ի «Հարկվող բազայի քայքայում և շահույթի տեղաշարժ» ծրագրի անդամակցությամբ և վերջինիս պարտադիր ներդրման ենթակա ստանդարտների («Նվազագույն ստանդարտներ») ներդրման պարտավորվածությամբ, ինչպես նաև ՏՀԶԿ քարտուղարության կողմից ներկայացված դիտարկումներով, որի արդյունքում ՀՀ կառավարության 2022 թվականի նոյեմբերի 10-ի «Փոխհամաձայնեցման ընթացակարգի միջոցով հարկային հարցերով վեճերի լուծման կարգը և ժամկետները սահմանելու մասին» թիվ 1727-Ն որոշումը կհամապատասխանի վերոնշյալ ծրագրի ստանդարտին: Մասնավորապես, ստանդարտին առավելապես համապատասխանելու նպատակով, առաջարկվում է հստակեցնել փոխհամաձայնեցման ընթացակարգի կիրառելիության և փոխհամաձայնեցման ընթացակարգի դիմելու իրավունք ունեցող անձանց շրջանակը, ինչպես նաև փոխհամաձայնեցման ընթացակարգի կարգավորումներում ներառել դիմումի միակողմանի քննության կարգավորումնները։ Առաջարկվում է նաև հստակեցնել, ընթացակարգի թափանցիկությունն ապահովելու նպատակով, համաձայնագրի մյուս կողմ հանդիսացող իրավասու մարմնին ընթացակարգ սկսելու վերաբերյալ դիմումների վերաբերյալ կայացրած որոշումները ծանուցելու դեպքերը և կարգը։ 
Նախագծի մշակման գործընթացում ներգրավված ինստիտուտները և անձինք. Նախագիծը մշակվել է ՀՀ պետական եկամուտների կոմիտեի կողմից:
Նպատակը և ակնկալվող արդյունքը․ Նախագծի նպատակն է փոխհամաձայնեցման ընթացակարգի միջոցով հարկային հարցերով վեճերի լուծման կարգը և ժամկետները սահմանելու մասին իրավական ակտի դրույթները համապատասխանեցնել ՏՀԶԿ «Հարկվող բազայի քայքայում և շահույթի տեղաշարժ» ծրագրով նախատեսված ստանդարտի դրույթներին: Մասնավորապես, նախագիծը նպատակ ունի հստակեցնելու փոխհամաձայնեցման ընթացակարգի կիրառելիության, ինչպես նաև, փոխհամաձայնեցման ընթացակարգ սկսելու դիմում ներկայացնելու իրավունք ունեցող անձանց շրջանակները։ Նախատեսվում է որոշ փոփոխություններ ընթացակարգային ժամկետներում, ինչպես նաև, սահմանվում է դիմումի միակողմանի քննության ընթացակարգը, որի արդյունքում հնարավոր կլինի որոշ դեպքերում նվազեցնել ընթացակարգի տևողությունը։ Նախագծով առաջարկվող փոխհամաձայնեցման ընթացակարգ սկսելու դիմումի վերաբերյալ համաձայնագրի մյուս կողմ հանդիսացող իրավասու մարմնին ծանուցման մեխանիզմների ներդրման արդյունքում՝ կբարելավվի փոխհամաձայնեցման ընթացակարգի թափանցիկությունը։ 
Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին. «Հայաստանի Հանրապետության կառավարության 2022 թվականի նոյեմբերի 10-ի N 1727-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունման դեպքում լրացուցիչ ֆինանսական միջոցների անհրաժեշտություն, ինչպես նաև Հայաստանի Հանրապետության պետական բյուջեում ծախսերի և եկամուտների ավելացում կամ նվազեցում չի նախատեսվում։
Նախագծի ընդունման առնչությամբ այլ իրավական ակտերում փոփոխություններ կամ լրացումներ կատարելու անհրաժեշտությունը․ «Հայաստանի Հանրապետության կառավարության 2022 թվականի նոյեմբերի 10-ի N 1727-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունման դեպքում այլ իրավական ակտերում փոփոխություններ կամ լրացումներ կատարելու անհրաժեշտություն առկա չէ։
Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ. Նախագծի ընդունումը բխում է Հայաստանի Հանրապետության կառավարության 2023 թվականի դեկտեմբերի 25-ի թիվ 2300-Լ որոշման թիվ 1 հավելվածով հաստատված թիվ 6.3 («Հարկվող բազայի քայքայումը և շահույթի տեղաշարժ» ծրագրի՝ հարկային մարմնի գործառույթներին առնչվող ստանդարտների կիրառումն ապահովող աշխատանքների իրականացում») միջոցառումից: Տվյալ միջոցառման շրջանակներում տարվող աշխատանքներից է միջազգային ստանդարտներին համապատասխան փոխհամաձայնեցման ընթացակարգի վերաբերյալ կարգավորումների ներդրումը։

